
Қ.Т. Нурманова 
Жаңаөзен қаласы, №7 «Ер Төстік» 
балабақшасының тәрбиешісі

[bookmark: _GoBack]Не білдік, не үйрендік?

№6 «Ақтиін» МАД тобы 
Мақсаты: балалардың жыл бойы алған білімдерін бекіте отырып, логикалық сұрақтар, ойын тапсырмалар орындау арқылы танымдық қабілеттерін жетілдіру. Буындарды оқытып, сөйлем құратып, ертегі арқылы байланыстырып сөйлей білу дағдыларын дамыту. Қарапайым математикалық ұғымдарды қалыптастыру дағдыларын бекіту. (1-20-ға дейінгі сандарды кер,і тура санату, суретпен есептер шығару). 
Дамытушылық: сөздік қорын молайту, сөз құрастыру, жұмбақ шешу, жыл мезгілдерін ататып, есте сақтау қабілеттерін, ой-өрістерін дамыту.
Тәрбиелік: тапқырлыққа, алғырлыққа баулу, тапсырманы өздігінен орындай білуге, сұрақтарға жауап беріп, ойын еркін айтуға, білімдерін көрсете алуға тәрбиелеу.
Әдіс-тәсілдер: көрсету, түсіндіру, әңгімелеу.
Алдын-ала жұмыс: ауызша есептер, жұмбақ , санамақтар, мақал-мәтелдер жаттау. Ертегі сөздерін қайталау.
Оқу қызметінің барысы:
Шаттық шеңбері: 
Күннің көзі ашылып, 
Көкке шуақ шашылып.
Амандасу үлкенге-
Тәрбиенің басы ғой
Ал қанеки бәріміз
Сәлем дейік үлкенге.
Саламатсыздар ма!
Тәрбиеші: - Жарайсыңдар балалар!
Балалар, бүгін бізге апайлар қонаққа келді.
Бүгінгі оқу қызметімізде жыл бойғы алған білімдерімізді ортаға саламыз.
Тосын сәт: Топқа жылап балапан келеді. Көңіл-күйі жоқ, қолында қорапша. Апайдың құлағына сыбырлап, не болғанын айтып береді. 
- Балалар, балапанның көңіл-күйі жоқ. Себебі ол сиқырлы қобдишаның сұрақтарына жауап бере алмай дауысынан айырылып, қалыпты. Егер сиқырлы қобдишадағы сұрақтарға жауап берсе даусы қайта оралады екен. 
Балалар балапанға көмектесеміз бе?
Ия
1. Тапсырма. Слайд
 Қазақстанның картасы көрсетіледі.
Бұл қай елдің картасы?
Қазақстан Республикасының картасы
Біз қай республикада тұрамыз?
Қазақстан
Қазақстан республикасының астанасы қай қала?
Астана
Қазақстан қандай ел?
Тәуелсіз ел
Рәміздерді атап беріңдер?
Елтаңба, әнұран, ту.
Тудың түсі қандай?
Көк
Отан дегеніміз не?
Отан еліміз, жеріміз, табиғатымыз, ата-ана, дос бауырымыз.
Отан туралы тақпақ білеміз бе?
Болсынай: Отан дейміз от жаққан жерімізді,
Отан дейміз өсірген елімізді.
Отан дейміз туған жер, атамекен –
Биік тау, орман тоғай көлімізді.
Әмина: Отан дейміз кең байтақ астананы,
Жасыл жайлау, жаңа жол, жас қаланы.
Отанның шеті де жоқ, шегі де жоқ,
Ол бірақ өз үйіңнен басталады.
Балалар отан, туған жер туралы мақал-мәтел білеміз бе?
Отан үшін күрес –
Елге тиген үлес.
Туған жерге туыңды тік
Туған жердің қадырын шетте жүрсең білесің.
Отан оттан да ыстық.
2. Тапсырма.
Геометриялық жұмбақтар мен логикалық есептер.
1. Төрт қабырғасы тең болса, 
Төрт бұрышы тең болса,
Жауап берші, балақай,
Ой-өрісің кең болса.
Бұл не? 	Шаршы 
2. Бұрыштарын табамыз,
Бұған келер шамамыз.
Төбесінен сырғалап
Құлап қалса, күлеміз.	Үшбұрыш
3. Емес бұл төртбұрыш,
Мұнде мүлде жоқ бұрыш.
Бұл не?	Дөңгелек 
4. Бұрыштар мен сызықтар,
Атын жаттап тізіп ал.
Ақылы көп балаға
Зейін қояр қызық бар.	Төртбұрыш
5. Табақта 3 алма,
Қолымда 2 алма,
Қосқанда барлығы 
Болады неше алма?	5 алма
6. Тал бойында тізіліп,
5 жапырақ тұр еді. 
Жел соқты да үзіліп,
Ұшып кетті екеуі.
Тұр әлі ілініп
Жапырақтың нешеуі.	3 жапырақ
7.Бір үйде екі шеше, екі қыз,
Әже немересімен тұрады.
Олар қанша адам?                Үшеу: әжесі, немересі, қызы
8.Сен мен және бізбен бірге 
өзің бар. Бәрі нешеуміз?	 Екеу
9.Жеті ағайынды жігіттердің 
Бір-бірден қарындасы бар?
Қарындастары нешеу?	Біреу 
Сергіту сәті 
Ойын «Жоғалған сандар»
Тәрбиеші: - Балалар, санамақтар айтайық.
Санамақтар 
Мариям:  Бір – білім алдым
Екі – егін салдым.
Үш – үй көшірдім,
Төрт – төл өсірдім.
Бес – белге шықтым.
Самал: «6» дегенім – алқа
Мойныңа тақ алда
«7» дегенім – жейде
Кір болмасын кейде. «8» дегенім – сеңсең 
Жылысы тонның сеңсең
«9» дегенім – телпек,
Болма бала тентек,
«10» дегенім – оймақ
Жүрме босқа ойнап.
1– 20 дейін тура, кері санау.
3. Тапсырма. Әр санды бірге кеміт. Нәтижесін жаз.

Есептер. Балалар,  тақтаға  суретпен  есептер  шығарады.
Қандай фигура? «Бүтін және бөлік»
Тәрбиеші: - Балалар, тапсырмаларды жақсы орындадыңдар.
4. Тапсырма. 
Слайдтан әріптер көрсетіледі.
Тәрбиеші: 
- Балалар, сауат ашу сабағынан нені оқып үйрендік?
- Сөздерді	
- Дыбыс дегеніміз не?                   - Біз дыбысты естиміз.
- Әріп дегеніміз не?              - Әріпті жазамыз, көреміз, оқимыз.
- Дыбыстар нешеге бөлінеді?      - Екіге.
- Қандай?                                       - Дауысты және дауыссыз.
Тәрбиеші: - Балалар, сендер әріптерге байланысты жұмбақтар білесіңдер ме? Қане кім айтады?
Қанат:   «С» - дан егер бастасаң,
                Уақытты біліп аласың.                       (сағат)
Мадияр:   «Қ» әріпінен бастасаң,
                   Шайға салып еріттің                          (қант)

Саналы:  Егер «И» - ден бастасаң,
                  Адамдардың досымын
                  Күзетемін үйді мен.                            (ит)
Ойын «Сөйлемдерді  жалғастыр» 

1. Ерден атай ауылдан ....                  келді.
2. Мен қызықты ертегі .....               тыңдадым.
3. Аулада емен ....                              ағаштары өсіп тұр.
 5. Тапсырма. 
1. Ойын: «Кім жылдам».
Кеспе әріптерді пайдаланып, ата, әке, балапан, балалар сөздерін құрату.
2.Ойын: «Қай дыбыстан басталады?» дыбыстық талдау жасайық. 
К – өгершін
Т – ырна
Ш – ағала
А – ққу
Қ – арға
Ү – кі
3. Ойын: «Сөз ойла, тез ойла» 
Балапан, жылы, ұяда, құстар, торғай, мен терезеден.
Тәрбиеші: - Балалар, тапсырманы жақсы орындадыңдар.
6. Тапсырманы ашайық. Ертегіні сахналау.
Тәрбиеші: «Жыл басына таласқан хайуанаттар» ертегісін сахналап көрсетейік.
 «Жыл басына таласқан хайуанаттар» ертегісін сахналау.
Тәрбиеші: - Балалар, бүгін сабаққа жақсы қатысып, балапанның тапсырмаларын жақсы орындадық.
Балапан: Алақай! Менің даусым шықты. Чип – чип. Рахмет сендерге балалар! – деп шығып кетеді.
Сұрақ – жауап алу арқылы сабақты қорытындылау.
Жарайсыңдар балалар! Бүгін сендер оқу қызметіне өте жақсы қатыстындар.
Тыныс алу жаттығуы: «Құлпынайды иіскеу».

